
ABSTRAK 

 

 

 

 

Hari ini, kebanyakan lampu isyarat di Malaysia dikawal oleh Programmable 

Interface Controller (PIC). Alat kawalan ini menjadi pilihan kerana harganya yang 

berpatutan dan juga arahan kawalannya yang mesra pengguna. Programnya boleh 

diubah mengikut keperluan sesuatu lampu isyarat. Projek ini menggunakan PIC 

sebagai pengawal dan ia direka untuk mengawal lampu isyarat 4 simpang. Ia 

mempunyai 3 mod operasi ; Waktu 1 : Puncak , Waktu 2 : Biasa dan Waktu 3 : 

Lengang. Pada Waktu Biasa, operasi lampu isyarat akan di set berdasarkan kepada 

kajian terhadap jumlah bilangan kendereaan yang melalui jalan tersebut. Lampu 

isyarat akan bertukar kepada Waktu Puncak bilamana terdapat banyak kenderaan 

yang menggunakan simpang tersebut. Mod ke tiga ialah Waktu Lengang dimana 

waktu ini akan beroperasi semasa jumlah kenderaan yang melalui simpang itu 

sedikit.  

ABSTRACT 

 

 

 

 

Today, most of the traffic lights in Malaysia are controlled by Programmable 

Interface Controller ( PIC ). This controller is chosen due to its low cost and user 

friendly programming language. The program could be modified to suit the 

requirement of any particular traffic lights. This project used the Programmable 

Interface Controller ( PIC ) as a controller and it was designed to control the 4-

junctions of traffic light. There was 3 mode of operation; peak hour ( normal ), high 

peak hour, and off peak hour. In peak hour mode, the operation of traffic light is set 

up based on the study conducted on the numbers of vehicles move on the road. The 

traffic light changes to emergency mode operation when there have many vehicles 

use that junction. Third mode is night modes which operate during less traffic at the 

junction.  

PENGENALAN 

 

 

 

 

1.1 Pengenalan 

 

Terdapat beberapa sistem kawalan persimpangan. Antara sistem kawalan 

tersebut adalah kawalan isyarat berhenti, lampu isyarat, bulatan dan persimpangan 

bertingkat.  

 

Lampu isyarat adalah suatu alat pemberi isyarat yang ditempatkan di persimpangan 

jalan, lintasan pejalan kaki, atau lokasi-lokasi lain untuk menunjukkan keadaan aman 

untuk mengendarai atau berjalan sesuai dengan kod warna sejagat (dan suatu urutan 

yang persis bagi orang-orang yang menderita buta warna). 

Sistem pengaturan lampu lalulintas pertama kali diperkenalkan di England, 

iaitu di daerah Westminster pada 10 Disember 1868. Lampu isyarat ini menggunakan 

lampu gas dan perlu dikendalikan secara manual. Penggunaannya tidak bertahan 

lama, kerana gas tersebut mudah meledak. Seawal 1912, lampu isyarat elektrik 

pertama digunakan di Salt Lake City, Utah. Kemudian pada tahun 1918 di New 

York. Sistem lampu isyarat sebagai pengendali untuk mengawal lampu lalu-lintas 

diperkenalkan dengan penggunaan lampu 3 warna. 

 

Sistem lampu isyarat berkait pertama kali digunakan di Salt Lake City pada 

1917, dengan enam simpang yang dikawal menggunakan suis manual. Pada tahun 

1926 di Wolverhamton, England, sistem pengaturan lampu isyarat automatik dicuba 

untuk pertama kalinya. 

 

Di Malaysia, penggunaan lampu isyarat sebagai sistem kawalan 

persimpangan telah lama dipraktikkan. Kawalan lampu isyarat akan digunakan di 

satu-satu simpang apabila purata bilangan kenderaan per jam di antara 800 hingga 

5500 ( JKR, 1987 ).  

 

Pengagihan masa yang betul merupakan salah satu kaedah yang efisyen untuk 

dilaksanakan atau di aplikasikan pada setiap lampu isyarat di setiap persimpangan. 

Di mana masa ini terbahagi kepada iaitu  waktu 1 ( Puncak ), waktu 2 ( Biasa ) dan 

waktu 3 ( Lengang ). Sebagai contoh, keadaan pada waktu pagi dan petang 

merupakan waktu puncak berlakunya kesesakan lalulintas kerana pada ketika itu 

merupakan waktu pergi dan balik bagi pekerja. Sebaliknya selain pada waktu 

tersebut keadaan lalulintas berada pada dua tahap iaitu biasa dan lengang (waktu 

malam), dengan ini kita perlu mereka atau menaiktaraf  sistem lampu isyarat sedia 

ada supaya dapat beroperasi dengan lebih efisyen dan sistematik mengikut masa 

yang sesuai. 

1.1.1 Sistem Lampu Isyarat 

 

Sistem lampu isyarat adalah satu alat pemberi isyarat yang ditempatkan 

khusus di persimpangan jalan, lintasan pejalan kaki atau lokasi lokasi lain yang mana 

memberikan atau menunjukkan pergerakan khusus bagi bagi setiap sekumpulan 

pengguna jalan raya dengan masa yang ditetapkan. 

 

 

1.2 Penyataan Masalah 

 

Mereka bentuk kawalan lampu isyarat adalah penting sebelum sistem itu 

dipasang di persimpangan jalan. Sistem lampu isyarat sedia ada telah banyak 

membantu mengatasi masalah kesesakan lalu lintas. Walaupun begitu, kajian 

terdahulu masih ada menunjukkan beberapa kelemahan pada lampu isyarat biasa. 

Antara kelemahan yang dikenalpasti ialah kelengahan.  

 

Penggunaan lampu isyarat yang pintar ini adalah satu cara yang dipraktikkan 

untuk mengatasi kelemahan tersebut. Kajian seperti ini amat diperlukan bagi menilai 

dan mengenalpasti sejauh mana kesan lampu isyarat yang pintar ini dapat mengatasi 

masalah kelengahan yang berlaku pada lampu isyarat biasa. 

 

 

1.3 Matlamat dan Objektif Kajian 

 

Matlamat utama kajian ini ialah untuk mengukur dan menganalisa sejauh 

mana sistem lampu isyarat pintar dapat mengatasi masalah yang wujud pada sistem 

lampu isyarat biasa. Bagi mencapai matlamat tersebut, kajian ini dijalankan dengan 

beberapa objektif berikut : 

a) Mendapatkan tempoh tetapan masa di persimpangan yang mempunyai 

sistem lampu isyarat masa tetap  

b) Mendapatkan tempoh tetapan masa di persimpangan yang mempunyai 

sistem isyarat yang pintar  

c) Membuat perbandingan prestasi antara sistem lampu isyarat yang 

pintar dan sistem lampu isyarat masa tetap atau biasa. 

  

 

1.4 Skop Kajian 

 

Kajian ini dijalankan untuk mendapatkan kesan penggunaan lampu isyarat 

yang pintar di persimpangan jalan terhadap masalah kesesakan lalu lintas pada 

waktu-waktu yang berbeza-beza. Kajian ini akan tertumpu pada masa berlakunya 

kesesakan di persimpangan lampu isyarat. 

 

Kajian ini akan dijalankan di satu persimpangan berlampu isyarat yang 

mempunyai dua jenis lampu isyarat, iaitu ( i ) lampu isyarat yang pintar dan ( ii ) 

lampu isyarat masa tetap atau biasa. 

Kajian ini akan menumpukan pada keadaan atau waktu berlakunya kesesakan 

lalu lintas. Di mana waktu ini terbahagi kepada tiga keadaan, iaitu ( i ) waktu biasa,   

( ii ) waktu lengang, dan ( iii ) waktu kemuncak.   

 

Lampu isyarat yang dikatakan pintar yang banyak digunakan hari ini 

menghadapi masalah mengawal lalu lintas apabila terdapat perubahan tiba-tiba 

pengaliran lalu lintas dan apabila kesesakan lalu lintas wujud. Dalam keadaan ini 

lampu isyarat tidak dapat mengawal lalu lintas dengan berkesan dan dalam keadaan 

seperti ini polis atau pengawal lalu lintas akan mengambil alih tugas untuk 

mengawal. Polis mengawal persimpangan jalan biasanya melihat waktu yang 

biasanya berlaku kesesakan lau lintas dan panjang berbaris dan memberikan masa 

hijau yang lebih panjang kepada barisan yang lebih panjang. Kajian ini akan cuba 

'meniru' cara polis menetapkan waktu untuk  mengawal lalu lintas. Waktu kesesakan 

lalu lintas akan menjadi parameter utama untuk menentukan masa hijau dan masa 

kitar. Dalam keadaan biasa lampu isyarat yang akan dibina ini akan menggunakan 

isipadu lalu lintas untuk menentukan masa hijau dan masa kitar. 

 

Data yang diperolehi akan di analisa dan dibuat kesimpulan berdasarkan 

objektif yang telah ditetapkan dalam subtajuk 1.3. Prestasi lampu isyarat pintar ini 

akan dinilai berdasarkan ukuran prestasi yang telah ditetapkan. 

  



 

 

 

BAB II 

 

 

 

 

KAJIAN LITERATUR 

 

 

 

 

2.1 Pengenalan 

 

 Dalam bab ini akan menerangkan dengan terperinci tentang kajian literatur. 

Sesetengah konsep sesuatu projek akan dijelaskan. Ini kerana pemahaman terhadap 

sesuatu kerja akan membantu didalam menyiapkan projek tahun akhir ini. 

 

Kajian literatur adalah fasa untuk menerangkan semua proses yang berlaku dalam 

melakukan sesuatu projek seperti pencarian, pengumpulan data dan analisis mengenai 

apa yang telah dijumpai. Semua proses akan selesai melalui sumber yang didapati 

daripada buku, jurnal, laporan teknikal, forum, laman web dan lain-lain.  

Tujuan utamanya adalah untuk memperoleh pengetahuan dan idea-idea mengenai 

topik yang telah dikeluarkan serta mengetahui kelemahan dan kekuatan sesuatu 

kajian literatur itu. 

 

Oleh itu, dalam bab ini akan menghuraikan bagaimana untuk membangunkan 

pengaturcaraan lampu isyarat. 

 

  

2.2 Kajian Kes 

 

Kajian kes merupakan satu alternatif untuk mengkaji cara atau inisiatif pereka 

lain yang mempunyai tajuk dan tujuan yang sama. Kajian ini dilakukan berdasarkan 

sistem yang mempunyai hubung kait atau persamaan dengan projek yang akan 

dibangunkan atau penggunaan alat. 

 

Kajian ini dilakukan untuk menilai sejauh mana sistem lampu isyarat pintar 

ini mampu mengatasi masalah yang wujud dengan lampu isyarat masa tetap atau 

biasa. Kajian ini akan menilai kesan pengagihan masa dalam penetapan waktu pada 

pemasa.   

 

 

2.3 Lampu isyarat pintar 

 

Kawalan lampu isyarat pintar berdasarkan masa berlaku kesesakan lalu lintas 

apabila pengguna hendak ke tempat kerja dan tempoh nyalaan lampu isyarat itu 

sendiri. Kesesakan lalu lintas pada masa sekarang adalah kerana penggunaan 

kawalan masa tetap. Dengan lampu isyarat pintar ini penambahan masa yang 

dihadapi oleh pengguna boleh dikurangkan. Tempoh nyalaan untuk lampu hijau pada 

ketiga–tiga waktu diaturkan secara efisyen. Di mana pada waktu biasa tempoh 

nyalaan lampu hijau disetkan kepada 30 saat. Kemudian di ikuti pula untuk tempoh 

waktu kemuncak berlakunya kesesakan, di mana pemasa akan disetkan tempoh 

nyalaan lampu hijau untuk waktu ini adalah 90 saat. Kemudian pemasa seterusnya 

akan berfungsi apabila waktu lengang iaitu pada waktu malam. Di mana pemasa ini 

akan disetkan untuk tempoh nyalaan lampu hijau sebanyak 70 saat. Kemudian 

pemasa berikutnya akan berfungsi apabila tiba giliran pemasa tersebut. Pemasa ini 

akan beroperasi selama 15 saat. Setelah kajian dibuat, didapati kecekapan sistem ini  

beroperasi adalah 70%. Ini menunjukkan keberfungsian lampu isyarat pintar ini 

dapat mengurangkan masa menunggu pengguna. 

 

 

2.4 Persimpangan berlampu isyarat 

 

Lampu isyarat dengan tiga aspek iaitu hijau untuk meneruskan perjalanan, 

kuning untuk membenarkan memasuki atau melalui persimpangan dengan syarat 

tiada kenderaan melalui persimpangan sebelum lampu bertukar merah, dan merah 

untuk berhenti, merupakan satu operasi yang membenarkan sebilangan kenderaan 

sahaja memasuki atau melalui persimpangan pada satu masa supaya perlanggaran 

antara kenderaan dalam konflik lalu lintas dapat dielakkan (Morlok, 1978). 

 

Lampu isyarat adalah cara yang efektif untuk mengawal lalu lintas di 

persimpangan jalan. Objektif penggunaan lampu isyarat adalah untuk memberikan 

pengawalan lalu lintas yang cekap dan keselamatan yang maksimum kepada 

pengguna jalan raya di persimpangan tersebut. Penyusunan fasa pergerakan lalu 

lintas yang direka sebegitu rupa untuk mengurangkan atau menghapuskan titik-titik 

konflik di persimpangan. 

 

Persimpangan berlampu isyarat akan digunakan di satu-satu simpang apabila 

purata bilangan kenderaan perjam di antara 800 hingga 5500 (JKR, 1987). Jadual 2.1 

menunjukkan pemilihan jenis kawalan persimpangan yang bergantung kepada purata 




